Zuzenbide Administratiboa II

XXVII. Ikasgaia: Hirigintzako plangintza.





	Plana eta planoak ezberdinak dira. Planak egitean beste dokumentu batzuen artean planoak egongo dira.

	Garai batean planak eta planoak berdinak ziren. 1956. urtetik aurrera aldatzen da hau.



	Hirigintz antolamenduaren oinarri izango dira planak, (plana=planeamendua). Plan hoien edukina zein den TB 3 art.ak dio, aipatuz zein ahalmen ematen dio Administrazioari hirigintz eskuduntzaren arloan.

	

	+Biztanlegoa era egokienean banatzeko, eta hori egingo du Administrazioak herrien garapena nondik-nora joango den finkatuz, produkzio zentruak eta biztanlegoaren egoitzak kokatuz.

	+Udal mugapeko lurra sailkatzea dagokio:

		-hiritarra

		-hiritargarria

		-hiritarrezina



	+Administrazioak sailkatzeaz gain, lur mota bakoitzean zein erabilara izango den ezarriko du, hau da, lurraren kalifikazioa.

	+Administrazioak edukiko du ahalmena bide publikoak edo garraio bideak trazatzeko, herriaren trazadura eginez.

	+Gune libreak, berdeguneak eta antolamenduak, behar diren ekipamenduak lurraldean kokatzeko ahalmena.

	+Eraikinen erabilera finkatzeko edo mugatzeko ahalmena.

	+Eraikinen konposizio arkitektonikoa, eta ezaugarri estetikoak ematea.

	+Administrazioari ematen dizkio ahalmen guzti hoiek, eta lurraren eraentza juridikoa egiten du jabetzaren edukia aldatuz.

	Legeek eraentza juridiko hori arautzen dute, baina ez da zuzenean ezartzen lurralderako, derrigorrezkoa da plana gehitzea lur jakin batek zein eraentza juridikoa duen jakiteko. Legea eta plana behar ditugu.

	Honek hirigintzako ordenamendu juridiko berezia egiten du nolabait. Zuzenbidearen iturrien sistema hierarkikoa honela antolatzen da:

		-Legeak izango ditugu, eta lege hoiek garatzen dituzten Erregelamenduak, eta ondoren egintza Administratibo konkretuak. Hirigintzan egintza Administratiboak eman aurretik planak izango ditugu.



	Planak arau juridikoak dira, legean eta jurisprudentzian (STS 8 de mayo de 1968.ekotik) argi utzi da. Planen artean ere hierarkia bat ematen da, plan batzuk beste batzuen gainetik egongo dira, plan batzuk beste plan batzuk garatuko dituzte.  



	Beraz, lurraren erabilera, urbanizazioa eta eraikuntza, legeek eta planek diotenaren arabera egin beharko dira. Beti ere, lege eta planek jartzen dituzten mugak errespetatuz, eta lurraren sailkapena (=klasifikazioa) eta kalifikazioa kontuan izanik.



	Gutxi badira ere legeen artikulu batzuk zuzenean aplkagarriak dira. Legeak finkatzen dute zein izan behar den planaren edukia. Era berean plan mota bakoitzak finkatu behar duena. 1956. urteko legeak askatasun osoa uzten zuen udalen eta plan egileen eskutan utziz, antolamendua baldintzarik gabe, ondorioz lo hiriak sortu ziren.

	1975. urteko legetik finkatu behar ziren hirigintz estandarrak planak egitean, gutxienez bete behar diren zerbitzuak. Hiriaren kalitate minimo bat bermatzen du.

	Legeak ezarri zituen, eta geroztik eginiko planek derrigorrez bete behar dituzte. Lur mota bakoitzean ezberdinak dira.

	TB 12 art.

	-Lur hiritarrean, hiria egina dagoenez legearen eskaerak urriagoak dira. Hala ere, gutxienezko estandarrak ematen ditu. Ad. lur hiritar barruan gune libreak finkatu behar dira, parke edo lorategi publikoak edo berdeguneak gutxienez 5m2 biztenleko. Zenbatu gabe aurrikusi beharko dira beharrezko diren beste ekipamendu batzuk ere, kiroldegia, eliza, ikastetxeak, osasun eta asistentzia zerbitzuak, eta interes publiko gainontzeko zerbitzuak. Horretarako, biztanlegoaren ezaugarri sozio-ekonomikoak eta edozein kasotan gai zehatzetako lege bereziak kontuan hartuz.

	-Hirigintzako legediak zatiko planak lur hiritargarrirako aurrikusten ditu. Lur hiritargarriko estandarrak askoz ere zorrotzagoak dira. 

	Gehiengo dentsitate bat finkatzen du, orokorrean esanez Estatu guztirako ezingo dela eraiki hektareako 75 etxebizitza baino gehiago. Muga hori Gobernu Kontseiluaren baimenarekin gainditu daiteke 100ra iritxiz. (TB 75 art.).

	TB 13 art. Lur mota honetan lurrak erreserbatu beharko dira onodorengo helburuetarako:

		-Parke eta lorategiak, kirol zonaldeak eta aisialdi guneak, gorde beharko da antolatzen den azaleraren 10% gutxienez orokorrean, eta 18m2 gutxienez etxebizitza bakoitzeko edo edifikaturiko 100m2 bakoitzeko.

	-Kultur eta hezkuntz zentroetarako, gutxienez 10m2 etxebizitza  bakoitzeko edo edifikatutako 100m2 bakoitzeko.

	-Eliz egoitza, osasun egoitza eta gainontzeko interes publiko eta sozialeko egoitzetarako lekuak zehaztu beharko ditu.

	-Aurrikusi beharko da gutxienez aparkaleku bat 100m2ko.

	Estandar hauek gehiago zehazten dira planeamenduko Erregelamenduetan.





	Legebiltzarreko Lege 17/1994: Babes publikoko etxebizitzen estandarra eskatzen du. Plangintza mugatzen dute lur hiritarrean 20% gutxienez, hiritargarrian 65%.









	Normas legales de directa aplicación: Planak erabat beharrezko dira lur baten zer egin daitekeen jakiteko, baina artikulu batzuk zuzenean aplikatzen dira.





	TB 72, 73 y 74 art.ak.

	Artikulu hauek plangintzarik badago, edo eta ez badago, aplikatu behar dira, planen zehaztapenen gainetik gelditzen dira.

	

	TB 72 art.

	Komunikazio bideen ondoan legegintza bereziak ezartzen dituen mugak errespetatu behar dira:

		-Estatuan, Ley de carreteras de 29 de julio de 1988.

		-Bizkaian Foru Araua 2/1988

		-Gipuzkoan Foru Araua 20/1990

		-Araban Foru Araua 17/1984

	Errepideen bi aldeetan babesgune bana finkatzen dira, non ezin izango den eraiki. Babes gune hori zabalera ezberdina du bidearen garrantziaren arabera. 50m autopistetan.





	TB 73 art.

	Eraikuntza guztiak inguruko girora egokitu behar dira. Inguruko eraikinen antzekoak izan behar dute. Eraikin artistiko historiko arkeologiko edo “tipico y tradicional”en ondoan eraikitzen bada, hoiekin bat egin beharko da.

	Sentzu berean, paisai ireki edo natural baten ondoan, edo multzo historiko artistiko baten perspektiba eskeintzen duten lekuetan, edo errepide edo bide bitxi baten ondoan, ez da onartuko eraikinik, inguru natural hura zapuzten baldin badute, edo armonia eta perspektiba hausten baldin badu.

	TB 138 art. (1992koa) Bigarren lerro hori era berdin-berdinean jasotzen du.



	TB 74 art.

	Planik gabeko herrietan ezingo da eraiki 3 pisu baino gehiago dituzten etxerik. 2/3 baino gehiago eraikita dauden guneetan eraiki nahi bada, ezingo da eraiki dauden etxeen altueraren batazbestekoa baino altuago.





	Ley de Costas. Ley 22/1988

	Estatu guztirako muga berdinak jarri ditu, itsaso ondoan eraikitzea mugatuz. Eratzen du kosta guztian babes zorgune bat 100m.takoa, itsasoko ur bazterraren mugatik kontatuta.

	Markatzen du ere beste eragin gune bat 500m.takoa, lur hoien antolamendua mugatu egiten du, aparkalekuak aurrikusi beharko dira eta kotxe etta oinezkoentzat sarbideak. Eraiki daitekeen etxe mota ere mugatzen du eta dentsitatea.

	Lege honen neurriak EHrako ez dira oso egokiak, ondorioz arazoak ekarri ditu.



	Ley de Patrimonio historico español. Ley 16/1985 

	Monumentu edo monumentu multzoen inguruko antolamendua mugatzen du lege honek.













	Hurrengo gaia argitzeko eskema:



Lurralde antolakuntzararko instrumentuak: 4/1990 Legean.*

Instrumentos para la ordenacion territorial del Pais Vasco: En la Ley 4/1990.



Lurralde Antolakuntzarako Artezpideak*

Las directrices de Ordencacion Territoia



Lurraldearen Zatiko Planak (edo Plan Partzialak)*

Planes Territoriales Parciales



Lurraldearen Alor Planak*

Planes Territoriales Sectoriales





*Kontuan izan euskarazko deiturak ez daudela oraindik guztiz zehaztuak



				





















































	HIRIGINTZ PLAN ETA ARAU MOTAK:



	Udalez gaindiko planak:



	1956. urteko legeak bi plan mota aurrikusten zituen:

		-Plan nazionala (ez zen egin)

		-Probintzia mailako planak. Badakigu udal mailako plan gutxi egin zirela, aldiz egin zen probintzia mailako plan bakarra Gipuzkoakoa izan zen. Plan honek planik ez zuten herrientzako irizpideak ematen zituen.

	1976 TBak, plan probintziala alde batera utziz, aurrikusten zituen planak hauek ziren:

		-Plan nazionala 

		-Plan zuzendariak

	Ez ziren egin, ez bata, ez bestea.



	1978 CEak Erkidego Autonomoei eskeintzen dio hirigintza gaiaren eskuduntza.



	Lurraldearen antolamendua, Erkidegoarentzako.

	Hirigintz antolamendua, Lurralde Historikoentzako.



	Legebiltzarreko Lege 4/1990, aurrikusten diren plan motak 3 dira:



		-Artezpideak

		-Zatiko planak

		-Arloko planak

	Plan nazionala noski desagertzen da, Estatuak eskuduntza ez bait ditu arlo honetan. Dena den Tomas Ramon Fernandezek uste du Estatuaren iharduerak bermatu beharko liratekeela.



	Erkidego Autonomoko planak:



	Lurralde Antolakuntzarako Artezpideak = Directrices de Ordenacion Territorial



	Lurraldearen Zatiko Planak  = Planes Territoriales Parciales



	Lurraldearen Arloko Planak edo Plan sektorialak = Planes Territoiales Sectoriales



	Udal mailan dauden planak:



	Plan orokorra = Planes Generales Municipales de ordenacion 

	Arau subsidiarioak eta osagarriak = Normas de ordenacion Complementarias y subsidiarias del Planeamiento

	

	Hirigintz iharduketarako programak = Programas de Actuacion Urbanistica



	Zatikako planak = Planes Parciales



	Xehetasunezko estudioak = Estudios de detalle



	Arloko planak edo plan bereziak  = Planes especiales







	Planen sailkapena:



	1-Plan lurraldetarrak: Bere eremuan dauden lurralde osoa arautzen duten planak dira. 

	2-Plan ez-lurraldetarrak: Arloko planak dira hauek (beste guztiak plan lurraldetarrak dira), gai bati dagokiona arautzen du, ez du lurraren antolamendurik egiten. Ad. errepideen gaia, errepideak nondik nora doazen aurrikusiko du.



	Lurraldetarrak sailkatu egin daitezke era honetan:

	1-Jatorrizko planak: Jatorrizkoak gainetik beste plan bat izan gabe onartu daitezkeenak dira.

		-Artezpideak

		-Plan orokorrak edo arau subsidiarioak



	2-Plan eratorriak:

		-Zatiko planak (edo plan partzialak)

		-Xehetasunezko estudioak	









	Erkidego Autonomoko planak:



	Artezpideak:



	Lurraldearen Antolakuntzarako Artezpideak, lehen mailako planak dira EKAan. Plan berri hau egin denetik beste guztientzat erreferentzia izango da.

	Ley  4/1990ren 5 art.an, planen egitekoa eta funtzioak zeintzuk izango diren aipatzen ditu:

	-Lortu nahi da ekonomi iharduera lurralde egokienetara erakartzeko bidezko diren baldintzak sortu ahal izatea, eta Euskadirako interes orokorrekoa den lurraldeen arteko oreka ere. Horretarako iharduera ekonomiko eta sozialen ezarkuntza (asentamientos), beti ere, izaera orokorrarekin finkatuko dira, lurraldean kokatzeko irizpideak emanez.

	-Administrazio publikoek egin behar dituzten arloko iharduerak edo politikak antolatzeko eta egikaritzeko erreferentzia izango da lurraldearen antolakuntza eta erabilpenari dagokionez. Era berean, Administrazio guztientzako, hau da, Foru Aldundi eta udalen hirigintz lanerako erreferentzia izan, eta iharduera politika eta lan hoien arteko koordinaketa egokia eta elkargarritasuna bermatzeko irizpideak ematea.

	-Erkidegoak Estatuarekin, edo beste Erkidegoekin batera aurrera eramen behar dituen egintzak aurrikustea.













	Lurraldearen Antolakuntzarako Artezpideak jaso behar dituzten zehaztapen edo xehetasunak 6 art.an izendatzen dira:



	-EKAko lurraldearen azterketa zehatza egingo da, dauden arazoak definituz, eta arazo hoiei eman dakizkieken tratamendu aukera ezberdinak agertu eta baloratu.

	-Behin arazoak somatu eta definitu dituenean, aurre egin ahal izateko, Administrazio ezberdinen ekintzak bideratzeko irizpideak eman eta Administrazio hoiek jarraitu behar dituzten irizpide orokorrak finkatu.

	-Ekologiaren, kulturaren edo ekonomiaren balioa zaindu ahal izateko babes berezia beharko duten eremuen mugaketa egin. Hau da, balio eta babes hori merezi duten tokiak finkatu.	Berezko baliabide naturalen arrazoizko ustiaketa segurtatu. Berdin nekazaritzarako babestu behar diren lurraldeak mugatu. 

	-Lurraldetar Zatiko Planen bat behar izango duten lurralde eremuak zehaztu, eta ordenazioak jarritu beharko dituen irizpideak azalduz.

	-Lurraldearen bertebrazio egoki baterako behar diren azpiegitura eta ekipamendu haundienak eta inportanteenak kokatzeko leku aproposenak zehaztu.

	-Etxebizitzen beharra, bereziki babes ofizialeko etxebizitzen beharra, zenbatu edo kuantifikatuko da, eta finkatuko da non dauden behar hoiek.

	-Lurraldearen eremu ezberdinetan ekipamenduen falta baloratu edo ebaluatuko da. 

	-Higiezinen ondare historiko-artistikoaren beharrak baloratzea orokorki.



	Legearen 7 art.an esaten da Lurraldearen Antolakuntzako Artezpideak osatu behar dituzten agiri edo dokumentuak:

	-Memoria

	-Dokumentazio grafikoa, hau da, planoak.

	-Arauak.

	-Beste batzuk ere behar izan ezkero.



	Lehen erabakia, hau da, egitea edo erreforma onartzea Jaurlaritzak hartzen du. Hirigintz sailak egingo du dokumentu bera kontu emango dio Jaurlaritzako beste sailei eta Foru Aldundiei eta udalei. Legearen 10 art.an arautzen da prozedura guztia, audientziak, informazio publikoa, behin-behineko onarpena etb...Behin-betiko onarpena Jaurlaritzari dagokio Dekretu bidez.























	EKAan behin-betiko agiria (1994. urtean) onartua izan zen. Artezpide hauek egin ziren Hirigintz Saila sozialisten esku zegoenean, baina ondoren Hirigintz Saila EAren eskutare pasa zenean tramitazioarekin jarraitu zen. Desasoztasun politikoak direla eta, artezpideen gehiengoa erreferentzia huts bat besterik ez dira, lotzeko indarra bakan batzuk bakarrik dutelarik.

	Dekreto 28/1997

	-Azaleko uren tratamendua, behin-behineko neurri bezala onartzen dira arloko planak onartu arte.

	-Hirigarri ez den lurrean abeltzaintza edo nekazaritzari lotuta ez dauden eraikuntzak debekatzea (= txaletak debekatzea).

	-Udal planeamenduak egoitzerako lurren egiten den eskaintzen goi mugak behin-behingoz zatiko planak onartu arte.

	-Berezko baliabideen ustiaketari buruz arrobiak mugatzen dira.



	Gainerako artezpide guztiak arloko eta zatiko planentzako erreferentzia besterik ez dira.















	Zatiko plana.



	

	Area funtzional bakoitzeko ematen dira. Eremu supramunizipal bat delimitatuko dute bertarako antolakuntza irizpide zehatzak emango dituzte. Zatiko planek eman behar dituzten xedapenak izango dira 12 art.an jasoak daudenak:



	-Iharduera eremuaren antolamenduaren helburuen definizioa. Hori egiteko kontuan edukiko du lurraldearen egoera fisikoa eta sozio-ekonomikoa, eta horren garapenerako dauden aukerak aztertuko ditu.

	-Azpiegitura haundientzako tokiak zehaztuko ditu.	

	-Eremuarentzat interes orokorreko ekipamenduen kokalekua zehaztea.

	-Emango ditu ere bere mailan hiri antolamenduaren irizpide orokorrak.

	-Birregokitu, regeneratu edo remodelatu behar diren eremuak finkatuko ditu, eremu hoien erabilpena berreskuratzeko laguntza neurriak eta egitarauak definituz.

	-Kuantifikatuko du helburu hauetarako erreserbatu behar den lurraldearen azaleraren zenbatekoa: Babes ofizialeko etxebizitzak eta ekimen publikoko industriak bultzatzeko.

	-Orokorrean helburua izango da artezpideek ematen dituzten xedapenak garatzea.







	Legearen 12.3 art.an izendatzen dira Zatiko Planek jaso behar dituzten dokumentuak:

	-Informaziozko ikerketak eta planoak, jasotzen dute plana egiten den garaian dagoen egoera.

	-Memoria, erabakiak arrazoituz idatzi beharko da memoria bat.

	-Ikerketa ekonomiko finantzieroa.

	-Egikaritza egitarau batzuk, 4 urtetako aldietarako.

	-Planoak eta arauak.



	Legearen 13 art.an arautzen da Zatiko Planak formlatzeko eta onartzeko prozedura.



	Jaurlaritzak onartuko ditu Dekretu bidez jendearen aurrean jarri eta gero. Administrazio guztiek parte hartuko dute prozeduran.

	Legearen 15 art.an esaten da Zatiko Planak onartzean, onarpena ematen duen erabakia, Dekretuak, esango duela zein gaitan izango diren zuzenean aplikagarri, eta udal mailako planak gai hoietan zuzenean aldatuko dira.







	Arloko Plana.



	Plan hauek gai material bati buruzkoak dira. Jaurlaritzako Sail arduradunak egingo ditu, edo Foru Aldundiak bere eskumeneko gaia baldin bada.

	Egiten ari dira:

		-Errepideei buruzkoa

		-Mendiei buruzkoa

		-Berezko inguruneen babesari buruzkoa

		-Azaleko uren tratameduari buruzkoa



	Bakoitzari dagokion gaia hartzen du eta zehazten du. Hirigintzarekin egiten duen lotura, tramitazioan Hirigintza Saileko txostena jaso behar duela izango da.

	Plan hauen onartzea Administrazio eskudunaren ejekutiboaren eginkizuna izango da, Dekretu bidez egingo du.

























	Udal mailan dauden planak:



	Plan Orokorra



	Herriko antolamendua egingo duen plana izango da. Plan lurraldetarra da, eta jatorrizkoa, udalerriaren mugapen osoa antolatuko duelarik. TB 12 art.



	Arau juridikoaren izaera dute. Plan hauek lotezleak dira, bai udalarentzat, baita ere, muga batzuekin, beste Administrazioetzat eta baita ere noski hiritarrentzat.



	Eginkizun nagusia lurraren klasifikazioa egitea izango da. Udalerriko lurralde osoa 3 lur motatan sailkatu edo klasifikatuko da (kalifikazioa beste gauza bat da):

	-Lur hiritarra.

	-Lur hiritargarria.

	-Lur hiritarrezina.



	1976 TB ondoren, lur mota bakoitza ere ezberdinean erregulatzen da, eta lur mota horietako bakoitzean egiten den zehaztasuna ezberdina da. Bilatu nahi izan zen malgutasun berro bat, 1956. urteko Legeak ematen ez zuena.



	-Horrela lur hiritarean egiten duen erregulazioa erabatekoa da. Azken xehatasuneraino iristen da. Gehiena eraikita dauden eremuak direnez, Planaren arabera egin daitezkeen iharduera berriak txikiak izango dira.

	Planak erabateko xehatasunak emango ditu. Planak esango du lur zati bakoitzean eraiki daitekeen etxea nolakoa izan daitekeen. Gerta daiteke ere, gune zabalago bat egotea lur hiritarrean, normalean berritu behar den gunea edo berriz antolatu behar den gune bat.

	Helburua beraz da beste planik gabe zuzenean eraikitzeko lizentziak eman ahal izatea.



	-Lur hiritargarrian ematen diren xehetasunak ezberdinak dira. Lur hiritargarrian azpisailkapen bat egiten da:

		-Lur hiritargarri programatua: 

		-Lur hiritargarri programatu-gabea:



	Plan orokorraren programetan sartzen dena izango litzateke lur hiritargarri programatua. Plan Orokorrak hiriaren diseinu orokor bat egiten du, Plan Partzialen bidez garatuko diren 4 urtetarako programak definituz.

	Lur hiritargarri programatuak ematen dituen xehetasunak izango dira: Eremuaren hirigintz antolamenduaren egitura orokorraren elementu garrantzitsuenak definitu.

	Eremuko erabiliera orokorra eta dentsitatea finkatuko du. Ad. etxebizitzak egin behar diren edo industriarako egoitzak eraiki behar diren, eta zenbat eta nolakoak izan behar diren.

	Ekintza publikoa eta pribatuaren egitaraua edo programa epe erdi edo motzera azalduko du.



	Lur hiritargarri programatugabea, programatik kanpo gelditzen da. Finkatzen du hiriaren garapena nondik nora joango den. Finkatzen da zer ezin daitekeen egin, hiriaren garapena babesten du. 

	Lur mota hau garatzeko, hau da, lur hontan eraiki ahal izateko, hirigintz iharduketarako programak onartu beharko dira. 

	TRFek dio antolatu gabeko hutsuneak direla plangintzan.







	-Lur hiritarrezinean, emango ditu lurra babesteko behar diren neurriak eta baldintzak bere degradazioa ekiditzeko.



	Estatuko Lege berriaren arabera lur hiritarra, eta lur hirtarrezina bezela klasifikatzen ez den guztia, lur hiritargarria izango da (programatu eta programatu gabeko bereizketa ere desgertzen delarik).

	Lehen, lur hirtarra, eta lur hiritargarria bezela klasifikatzen ez zen guztia, lur hiritarrezina zen. Indarrean dauden plan guztiak irizpide hau jarraitzen dute, hau da, TBren lurraldearen sailkapen sistema jarraitzen dute.



	

	Beste maila batean eman behar diren xehatasunak:

	Plan Orokorrak berak esango du plana aldatzeko eman behar diren baldintzak.

	Finkatuko ditu ere Autonomia Erkideko Lege 3/1997.aren arabera banaketa areak eta eredu aprobetxamenduak. Banaketa area hoien eredu aprobetxamendua finkatzea, sektoreena ere bai.



	Plan Orkorraren edukina dokumentuen aldetik:

	-Memoria bat.

	-Informaziozko planoak. Hiriaren egoera zein zen azaltzen dutenak.

	-Antolamenduko planoak. Hiriaren diseinu berria azaltzen dutenak.

	-Iharduketarako programa bat. Esango du plana nola garatu behar den, zein ordenatan.

	Adibidez, lur hiritargarrian 8 sektore finkatzen baditu, esan dezake zeinetan eraikiko den lehenik.

	-Ikerketa ekonomiko finantzieroa.



	Jurisprudentziak zerbait esan du dokumentu hauen iguruan:

	-Ikerketa ekonomiko finantzieroari ez zitzaion garrantzi haundia eman denbora askotan. Epe luzerako ikerketa ekonomiko finantzieroa egitea eta jakitea ze baliabide jarri behar ziren zaila egiten zen. Jurisprudentziak azpimarratu du bere garrantzia esanez egiten diren planak eta ematen dituen xehatasunak gauzatzeko modukoak izan behar dutela, ez utipikoak. Administrazio publiko eta partikularren ekintzetarako gidatzaile izango direla.

	Plan hori gauzatzeko jarri behar diren baliabide ekonomikoen ikerketak, garbi adierazi behar du plan hori gauzatu ahal izango dela eta gauzatzeko haina baliabide jarriko direla. Auzitegiek deuseztatu egin dituzte hainbat plan baldintza hauek ez betetzeagaitik.

	-Memoriari buruz, garai batean oso garrantzi gutxi ematen zitzaion . Plano eta arauez osatzen ziren planak.

	Jurisprudentziak esaten duen bezala, plangintza Administrazioak duen ahalmen diskrekzionalik garbiena da. Ahalmen diskrekzionalak erabiltzen direnean, erabakiak arrazoituak edo motibatuak izan behar dute. Planak diskrekzionaltasun horren adibide izanik, Memorian arrazoitu beharko da plan horrek aukeratu duen antolamendu eredua. Arrazoitu beharko da ere aztertu diren aukera ezberdinak zergaitik baztertu diren. Azken finean, arbitrarietatea kontrolatzeko bidea izango da.  





	Arau subsidiarioak



	Hauek dira Euskadin zabalduenak, eta ematen ari zaie ondorengo izena: hiri antolaketarako udal arauak.

	

	Arau subsidiarioak eta arau osagarriak aipatzen dira legean. TB 70 eta 71 art.etan, “Normas de Ordenación complementarias y Subsidiarias del Planeamiento.

	-Arau osagarriak: Izenak dioenez arau osagarriak dira Plan Orokor bat dagoenean osatzeko ematen diren arauak.

	-Arau subsidiarioak: Onartuko dira Plan Orokorrik ez daoen herrietan. Plan Orokorrik ez dagoen herrietan egingo dute antolamendu orokorra. Plan Orokorren alternatiba dira beraz, eta Plan Orokorrek bezala dira jatorrizkoak eta lurraldetarrak.



	Arau subsidiarioen abantailak:

	-Plan Orokorren konplesutasunaren aurrean konplesutasun gutxigokoak.

	-Lurraren sailkapenari dagokionez, Plan Orokorrek 3 lur mota sailkatzen dituzte, eta hoietako bat, lur hiritargarria hain zuzen ere, bitan sailkatzen da, programatua eta programatugabea. Arau subsidiarioen sailkapena sinpleagoa da, 2 edo 3 lur mota egon daitezke.

	-Plan Orokorrretan eskatzen zen bataz besteko aprobetxamendu ezartzea, arau subsidiarioetan ez zegoen zertan jarri beharrik. 

	-Ikerketa ekonomiko finantzieroaren beharrik ez zen eskatzen arau subsidiarioetan.



	Beste gaietan antolamendua berdina da. Jurisprudentziak azkenean onartu zuen Arau subsidiarioek Plan Orokorrak ordezkatzea.



	Legeak aurrikusten dituenez eman daitezke probintzia mailakoak edo udal mailakoak. 

	-Probintzia mailakoak: Planik ez daukaten herrietan aplikatzeko.

	-Udal mailakoak: Bi mota bereiz daitezke:

		-3 lur motatan sailkatzen duena lurraldea:

			-hiritarra.

			-hiritarrezina.

			-hiritartzeko gai (apto para urbanizar).



		-2 lur mota sailkatzen dituena:

			-hiritarra.

			-hiritarrezina.

	Plangintzaren iherarkian Plan Orokorraren maila berdina dute. Zehazki aipatu behar da ikerketa ekonomiko finantzieroari buruz, Jurisprudentziak esan duela Plan Orokorren eduki berdina badaukate, eta legeak espreski eskatzen ez badu ere, agertu egin beharko dituztela.





	Hirigintz iharduketarako egitarauak



	Jatorrizkoak dira eta lurraldetarrak. Plan Orokorrak aztertu ditugunean, esan dugu lur mota bat badagoela lur hiritargarri programatugabekoa deitzen dioguna, non antolamendua geroko uzten den. Hirigintz iharduketarako egitarau hauen xedea izango da, Plan Orokorrak lur hiritargarri programatuan egiten duen berdina, lur hiritargarri programatugabean egitea. Laburbilduz:

	-Antolamenduaren egitura orokorra.

	-Erabilera orokorrak finkatu eta beraien dentsitatea.

	-Eredu aprobetxamenduak eman.

	-Azpiegitura sare garrantzitsuenak finkatu.



	Hirigintz iharduketarako egitarauek dituzten dokumentuak, Plan Orokorraren berdinak izango dira.



	PPek emandako Legeetan desagertarazi egin du programatu eta programatugabearen arteko ezberdintasuna. Baina lurraren sailkapena ez du zuzenean egiten, eta plangintzak indarrean jarraitzen dute. Indarrean dauden planek egiten duten lurraren sailkapena indarrean dago ere.

	Ondorioa: Hemendik aurrera onartzen diren plangintzetan, beste figura batzuen bidez egin beharko da lur hiritargarriaren garapena. <=klasean esandakoa. Liburuan esaten du erabili daitezkela eta Plan Partzialak ere.



	

	Zatiko plana

	

	

	Plan Orokorrak lur hiritarrean erabateko zehatasunak ematen ditu, lur hiritargarrian berriz diseinu orokorra egiten du. Zatiko planek diseinu orokorra zehaztu behar du. TB 13 art.

	Plan hau eratorrizkoa da, Plan Orokorraren garapena egiten du, ez du bere eremuko antolamendua askatasunez egiten. Lurraldetarra da, eragina duten gai guztiak ukituko ditu, lur eta eraikinen diseinu eta erabilera zehatza finkatuz.



	Garatzen duten Plan Orokorra edo Arau Subsidiarioak erabat errespetatu beharko du, eta aurreko ohitura txarrak baztertzeko legeak garbi agintzen du ezingo dela Zatiko Planik onartu aurretik Plan Orokorra edo Arau Subisidiariorik onartuta ez badaude, eta ezingo dituela bere xehetasunak aldatu.

	Lur hiritargarriaren gaineko iharduerak aurrera eramateko eta gauzatzeko ezinbestekoa izango da aurretik dagokion sektorearen Zatiko Plana onartzea. TB 116.1 art.

	Salbuezpen bakarra izango litzateke Plan Orokorrean sistema orokorrak aurrikusten baldin badira. Adibidez errepide bat aurrikusten bada Plan Orokorrean, Plan Berezi batekin gauzatu egin ahal izango da.

	Hirigintz estandarrak errespetatu beharko dira.



	Xehetasunezko estudioak	





	Plan hauek beste planen osagarriak dira, hauek ez dira lurraldetarrak eta ez dute antolamendurik egiten. TB 14 art. Plan Orokor, Arau Subsidiario edo Zatiko Planak egiten dituen xehetasunak ajustatzeko funtzioa betetzen dute. Ezin dute osatzen duten planaren xehetasunik aldatu, eta ezin dute aprobetxamendurik aldatu.

	Egin dezaketena zera da: 

	-Bolumenak berrantolatu ditzazkete, planek emandako bolumenak berrio antolatuz. Plan Orokorra eta Zatiko Planak emandako xehetasunak aldatzeko aukerarik gabe.

	-Lerrokadurak (alineaciones) eta sestrak (rasantes) birrantolatu ditzazkete.

	Beti ere, ondoko lurrei kalterik sortu gabe edo beraien ordenazio baldintzak aldatu gabe.





	Plan bereziak



	
TB 17 art. 
Ez dira jatorrizkoak, ez dute antolamendurik egiten. Bakoitzari dagokion gai berezi bat izango dute helburu. Helburu duten gai hori hartu eta gai horri dagokion arauketa egingo dute bere eremuan.

	Gai horrek eskatzen dituen xehetasunak emango dituzte. Ad. multzo historiko artistiko artistiko bat antolatzeko edo ondare historiko guztia arautzeko plan bat.

	Baita ere paisaiaren eta komunikabideen babeserako edo nekazal inguruak gordetzeko. Gehienak hirien barne erreformarako erabiltzen dira. Azken finean,  lurraren erabilera behar duen beste edozein ekintzetarako.

	Plan Bereziak erabili ziren bere garaian bere helburua gaindituz antolamendua egiteko. Arazoak sortuz ez bait dute plan lurraldetarren ikuspegi orokorra.

	TBak espreski esaten du Plan Bereziek ezin dutela lurraren antolamendua egin. Hirigintzari lotu nahi izan du eta plan lurraldetarrei txertatzea. Orokorrean ezin dira Plan Bereziak egin plan lurraldetar bat gauzatzeko ez baldin bada. Legeak Plan Berezi hauen menpekotasuna erakutsi nahi du. TB 17 art.

	Plan Berezien edukinari buruz, gaiaren araberako izango da. Zatiko Planen maila hierarkikoa dute. Dagokion gaiari buruzko xehetasunak Zatiko Planaren mailakoak izango dira.

	Normalean: Barne erreformatarako Plan Bereziak izango dira, Zatiko Planek lur hirtargarrian duten eginkizun berdinarekin, lur hiritarrean egiten diren iharduera sistematikoak. (Gogoratu Zatiko Planen eginkizuna lur hiritargarriarekiko , Zatiko Plana lur hiritargarriko plana da).



	-Iharduera asistematikoak: Lur hiritarra, eraikita dagoenez ia den dena, orube bakar bat edo bakan batzuk hutsik daudelarik, eraikitakoaren ondoan eraikitzeko ez dago planaren beharrik, lizentzia batekin zuzenean eraiki ahal izango da.

	-Iharduera sistematikoak: Lur hiritarreko hutsune hoiek neurri batekoak direnean iharduera sistematiko bat behar izango dute.



	Administrazioen arteko arazo asko sortu ditu, gehinbat Planarekin antolamendua egin nahi izan bada. Plan Berezia hauek, gaian eskumena duen administrazioak egingo ditu.

	Habia puntu ezberdinak dutenez, Plan Berezien menpekotasuna ezartzen da, hirigintz Administrazioaren txostena eskatuko da. Plan Berezi eta Plan lurraldetarren arteko harremanetan arazoa da bat izango da ere erabakitzea txostena lotezlea den  edo ez ezartzea
.






	

	Beste arau mota batzuk:







	
-
Eraikuntzarako eta lurzoruaren erabilerarako ordenantzak
 
=
 
Las
 
Ordenanzas de Edificicion y Uso del Suelo
:
 (hauen erreferentzia TB 12.3 art.an
 dugu
).



	
1
956. urte aurretik, hauen bitartez egiten zen hirigintzaren arauketa (+ CCren eraentza). Udal ordenantza arruntak dira. Eta ordenantza hauek gaur egun planaren barruan etortzen dira, planaren hirigintz arauak dira.

	
Lur 
hiritarrean
, Erregelamendu izaera dute. Lur hiritarraren 
eraentza
 
zehatza e
ma
ten 
dute:
 usaera
k
, bolumenak, estetika, etab...



	Lur hiritargarrian aldiz, hirigintz arauek eraentza orokorra ezarriko dute. Gero Plan Par
tzialak osatuko dituzten Ordenantzek zehaztuko dituztenak.





	
O
rdenantza hauek planaren barruan egon daitezke, edo planetik kanpo. Azken kasu hontan beste prozesu batez argitaratzen direlarik.





	
-
Ez arauzko tresna laguntzaileak. 3 mota:



	1-Urbanizazio proiektua. TB 15 art.

	Hau 
eraikuntza proiektu hutsa
 
da
. Noiz onartzen da? Kudeketa sistema ezartzen denean, une hortan jasotzen da urbanizazioaren proiektua.

	Proiektu horrek ezin du noski planik aldatu.
 Azken finean, Planak
 
praktik
a
ra eramateko proiektuak izango dira
.









	2-Hiri lurzoruaren mugaketa proiektua. TB 81 art.

	
(Lur Hiritarraren mugaketa proiektua = proyectos
 de delimitaci
ón del suelo urbano) 
Soilik izenak dioen bezela, planik ez dagoen herri batean, 
lur 
hiri
tarraren
 mugaketa egingo du
.
 Legeak ematen dituen irizpideak jarrituz
, l
ur hiritarra mugatzen da, proiektua
k
 ezin du egin lurraren sailkapenik.





	3-Katalogoak.

	Zerrenda batzuk dira, udal mailako interesa duten ondasun historikoak zerrendatzen dituzte. Ad. ez bakarrik etxea osoak, baita ere izan daitezke, fatxadak, harmarriak, ateak etb...

	Interes eta eskuduntza ezberdinak daude eremu hontan, honela Estatu mailako katalogoak daude, Erkidego Autonomikoen mailakoak, eta udalen mailakoak ere bai.













	PLANAK ONARTZEKO PROZEDURA:





	TB 41 art.
an jasotzen da 
p
lan guztiek jarraitu behar duten prozedura
 orokorra (dena den berezitasun asko daude planen arabera).





	Ekimena, Lege 5/1998.eko 3. art.an jasotzen da (Udalei dagokio, PO, AS, 
LH
M
P eta HIPetan
)





	Administrazioak prestatzen du dokumentu bat
 (POetan 
aurrerapena 
deitzen zaiona 
izango dena
, 
RP 125 art
.ren arabera
)
.

	Jende aurrean jartzen du, jendearen iradokizunak jaso ahal izateko.

	Jendearen iradokizunak erantzungo dira, eta plana egin duen Administrazioak hasierako eta behin-behineko onarpena emango dizkio.

	Aldundiak behin-betiko onespena emango dio Plan Orokor, Arau subsidiario, Zatiko Plan, eta hiri lurzoruaren mugaketa proiektuetan.

	Hiriburuetan, eta 50.000 biztanle baino gehiagoko herritan:

		-Zatiko Planen behin-betiko onarpena udalak egingo du.

		-Xehatasun estudio eta urbanizazio proiektuak udalak berak onartuko ditu behin-betiko.





















	Ixiltasunak sortzen dituen arazoak:



	Ekimen partikularren ekimenez aurkezten ziren planetan sortzen ziren batez ere arazoak.

	Gaur egun, epeei dadokionez, Lege 17/1994 hartu behar dugu kontuan. Legeak lehen momentutik kontuan izan du udalean tramitatzen dela. Epe bat ezarri du behin-betiko onespena jasotzeko. Aldundian aurkezten denetik, 6 hilabeteko epea Plan Orokor edo Arau Subsidiarioak badira. Erabakia hartu eta jakinarazten ez badu, ixiltasuna baikorra da.

	Zatiko Plan eta Plan Berezietarako, gaur egun, EKAko Ley 17/1994.ren arabera 2 hilabeteko epea izango da.



	Ixiltasuna hasierako onespenarekiko, edo behin-behineko onespenarekiko baldin bada, eta plana partikularren ekimenekoa izan denean (Zatiko Planetan posible da, ez Plan Orokor edo Arau Subsidiarioetan), posible izango da Aldundiari behin-betiko onespena eman dezan eskatzea.





	Beste Administrazioen audientziak sortzen dituen arazoak:



	Hirigintza eta beste alorren loturaren sailtasuna izango da arazo nagusia. Plan Orokor edo Zatiko Plan bat egitean, lege sektorialak galdatuta audientzia eman beharko zaie beste Administrazio batzuei.

	
+
. Kosta legea:

		-Hasierako onespena eman aurretik.

		-
Behin-behineko onespena eta gero, behin-betiko onespena aurretik.


	
+
. Errepideei buruzko araudia:

		-Hasierako erabakia hartu eta gero, Jendeaurrean jartzen denean.

		-Behin-behineko onespena eta gero, behin-betiko onespena aurretik.






	+.
 
Eu
sko Jaurlaritzako 
“
Comision de ordenaci
ón del territorio
”
:


		
-Behin-behineko onespena eta gero, behin-betiko onespena aurretik.

































	Beraz, prozedura eskematikoki azalduz horrela da: Udalak tramitatzen du plangintza, behin-behineko onespena emanez, eta ondoren bigarren Administrazio batek (Euskadin Aldundiek, eta Estatuan Erkidego Autonomikoetako Gobernuek) behin-behitko onespena emango die.

	Zein izaera izango du behin-betiko onespenak? zer da bigarren Administrazioak egin dezakeena?

	Goiko Administraziora iristen den dokumentua oso konplexua da. Plangintzaren ahalmenaren ezaugarri nagusia diskrekzionaltasuna da, udalek erabaki diskrekzional batzuk hartu izango ditu. Ordezkatu ahal daiteke beste erabaki batzuren bidez?

	TBak esaten du bigarren Administrazioak planetatik dena aztertu dezaketela, bere edukin osoa. Zergaitik? Gai honetan bi Administrazioek dutelako eskuduntzak. 

	Eskumen hoiek konkurrenteak direnez, bigarren Administrazioak egiten duen kontrola ez da tutoretza, bere eskumenak egikaritzen ari da. Beraz, bigarren Administrazioak kontrol osoa egin dezake bai legezko eta oportunitatezko kontrola eginez udalaren dokumentuaen gainetik.

	CE onartu ondoren udalen autonomia kaltetzen zela esan zen. Jurisprundentziak ez zuen hasierako irizpidea aldatu. Baina, 1990. urtean, irizpidea aldatu egiten da. Behin-betiko onespenak egin dezakeena, hau da bigarren Administrazioak egin dezakeena, mugatzen joan da. Ia ia, maila berean jarriz, bigarren Administrazioak egin dezakeena eta epaileek egin dezaketena, hau da:

	-Planaren elementu arautuak kontrolatu, hau da, legezko kontrola azken finean.

	-Diskrekzionaltasunaren kontrola egin ahal izango du, baina soilik arbitrarietatearen debekua edo eragozpenaren printzipioaren ikuspegitik.

	-Oportunitatezko kontrola ezingo du egin bigarren Administrazioak. 	Soilik, udalez gaindiko interesei lotutak dauden soluzio edo erabakiak kontrolatu ahal izango dira. Horrela kontrolatu dezake adibidez errepide baten diseinua egiten baldin bada hiru edo bi herri ezberdin komunikatuz.

	Beraz, Udalari bakarrik dagozkion xehetasunak elementu arautuen kontrola bakarrik jasan ahal izango du.








	
Hau dena kontuan izanik, jurisprudentziak finkatu du ere onarpena eman daitekela plan guztiari, bainan egin daitekeela ere plan baten zatiak onartzea. Ad. eremu bateko antolamendua, ordenantzetako atal bat, hau da, erabakietako zati bat onartzea.

	Bigarren Administrazioak esan beharko du aldatu behar dena plan horretan, hau da, Udalak aldatu beharreko zatiak. Segun eta zer nolako maila edo garrantzia duen aldaketa horrek, errepikatu behar izango da prozedura osoa edo momentu batetik aurrera. Eta gehienetan erabaki horrek eskatuko du zati horren tramitazioa egin eta gero testu bateratu bat osatzea.

	Jendearen eskubideak kontuan izan beharko dira. Erabat atzera bota baldin bada plana, edo antolamendu desegokia bada, hasieratik agindu daiteke hastea, noski berriro ere jendearrean azaldu beharko delarik. Baina gerta daiteke agintzen diren aldaketak txikiak izatea, hiritarrengan eraginik izan gabe.



	Ixiltasuna:



	Plan Orokorrak eta Arau subsidiarioak => 6 hilabete.

	Garapenezko planak     =>  2 hilabete.



	Epe hau kontatzen hasten da Aldundira heltzen den momentutik. Aldundiak behin-betiko onarpenaren erabakia hartzeko eta Udalari jakinarazteko duen denbora izango da.

	Epe hau etenda geldituko da planean zerbait falta baldin bada, orduan osatzeko eskatuko zaio Udalari.

	Epea igarotzearekin bakarrik ez da plana idarrean sartuko legezkontrakoa baldin bada.

	

	Plana onartu eta gero argitaratu egin behar da, eta argitaratu arte, ez da indarrean sartuko. Argitaratu beharko da:

	-Behin-betiko onespenaren erabakia.

	-Ordenantzak edo planaren hirigintz arauak.



	Planen onarpenaren tramitazioan esekipena eman daiteke. Lizentzien aldi baterako esekipena.

	Planes aurrikusten duen antolamendu berria egin ahal izateko. Plan berri hori indarrean sartu arte, plan zaharra egongo da indarrean. Plan zaharrak oztopatu dezake gero plan berria egin ahal izatea, eta hori gertatu ez dadin Plan zaharraren xehetasunak eseki egin daitezke.

	Erabaki hori plana egiten duen Administrazioak hartuko du. Erabaki hau kautelazko erabaki bat da, hau da, egiten ari den planean nolabait antolamendua erabakia baldin badago, jadanik Plan zaharraren arabera egiten ez jarraitzeko.

	Erabaki hau nahibadakoa da (hasiera batean), hartu daiteke edo ez. Erabakia hartzen denean denboraldi baterako izan beharko da (normalean urte baterako), eta eremu mugatu baterako, eta baita ere zertarako den arrazoitu egin behar da.

	Erabaki hau argitaratu egin behar da erabakia indarrean sartzeko. Jurisprudentziak erabaki honi ere arau juridikoaren izaera eman dio. Ez dago zertan zuzenean helegin beharrik, gero ere zeharka helegin ahal izango da.

	Planaren hasierako onespena ematen denean, derrigorrez plangintza aldatzen den eremuetan esekipena onartu egin behar da. Urte betekoa izango da. Esan degunez, aurretik udalak nahi izan balu egin zitekeen beste esekipen bat, gehienez beste urte bete atzera. Esekipen hori erabili ez balu, erabili ez duen denbora hori aurreraka erabili ahal izango du. TB 27 art.



	Esekipenaren ondorioak: Lizentzia berriak ezin dira eskatu, eta eskatu direnak ez dira aurrera eramango (kalteordaindu beharko direlarik).

	Baita ere, partzelazioetarako lizentziak (terrenoen zatiketarekin zer ikusia duena) etenda edo esekita geldituko dira.







	Hiritarren eskuhartzea plangintzaren egintzan:



	TBa onartu zenean, ireki nahi izan ziren planak jendearengana. 1956. urteko Legeak parte hartze gutxia uzten zien hiritarrei.

	TBak agintzen du herritarren parte hartzea plangintza egiteko prozeduran. 

	Honen arabera ireki da aurrerapenaren jende aurreko erakustaldia planaren prozeduraren barne. Planaren aurrerapena egiten denean, antolamenduaren ideia orokorrak finkatu direnean. Plana egiten hasi aurretik Udalak finkatu duenean orokor-orokorrean herriaren antolamendua, jendeaurrean jarriko da Plana. Plan Orokorrak eta Arau Subsidiarioak, eta barne erreformarako Plan Bereziak, hain eragin zuzena dutenez hiritarrengan eskatzen dela erakustaldi hau.

	Hiritarrek antolamendu aukera ezberdinak proposatu ahal izango dituzte. Udalak aztertu ditzan eta arrazoituriko erabakia har dezan.

	Aurrerapen hortan Udalak finkatuko du galderei erantzuna emanez, ideia orokorrak. Xehetasun gehiagorekin hasierako onespena emango dio. Hemen berriz, jendeaurrean jarriko da.

	Iradokisunak egin ahal izango dira. Teorian plangintzaren onarpena irekia dago, baina praktikan oso zaila da. Normalean interes zuzeneko iradokisunak emango dira. Baita ere, koordinadora edo elkartek eratzen dira eta antolamendu ezberdina proposatzen dute.


	(Lege 17/1994.eko 6.a) art. => AOetan, gutxienezko hilabete bat
eko erakustaldia
, Z
Petan 15 eguneko erakustalidia)


	



	Plangintza egiteko ekimen pribatua:

	Estatuko Lege berriaren 4 eta 6 art.ak

	Eztabaidatu egiten da ia ekimena duten Plan Orokor edo Arau Subsidiarioetan. Jurisprudentziak eztabaidatu izan du eta 1992 TBak garbi utzi zuen.

	Lege 5/1998 3 art.an, planeamendu orokorra egiteko ekimena Udalena izango dela dio. Udalek egiten ez badute, Aldundiarena. Garapenezko planak gelditzen dira ekimen pribatuaren esku.

	Lur jabe baten ekimena denean, planean jaso beharko da:

	-Lur jabe guztien zerrenda.

	-Bermeak eskatzen dira, %6ko abala, eta baliabide nahikoak.

	-Jendeaurrean jartzen direnean, lur jabe guztiei jakinarazi beharko zaie.
























	Planen onarpenaren ondorioak:



	Planak publikoak dira eta derrigorrezkoak argitaratzen direnetik.



	Plublikotasuna:



	Planak publikoak izatea esan nahi du edozeinek ikusi ahal izango dituela, eta plan hoietaz informazioa eskatu ere bai. Publikotasun hori dela eta salerosketa eskriturak sinatzean (terronoenak eta etxeenak) hoien hirigintz egoera juridikoa garbi gera dadin legeak dio eraiki ezin den terreno bat saltzen denean, edo antolamenduz kanpo dagoen etxe bat saltzen denean, eskrituretan jarri beharko dela egoera hori. Berdin galdatzen da urbanizazio prozesuan dauden terrenoetan, eta horren ondorioz dauden zorrak edo kargak.

	Ekimen pribatuko alorretan saldu nahi baldin bada terrenoa, plana onartu zen data jarri beharko da.

	Arau horiek betetzen ez badira erosleak deuseztatu ahal izango du kontratua urte bateko epean sinatu zenetik eta saltzaileari kalteordainak eskatuz.

	Xehetasun hauekin aurre egin nahi izan da aurreko tranpei.

	

	Kontsulta: Herritarren eskubide bezela Ley 6/1998ko 6.2 eta 16.2 art.etan. Herritar guztiek kontsulta egin dezakete Udala edo Administrazioaren aurrean terreno batetako hirigintz eraentza eta baldintzetaz informazioa jasotzeko. Idatziz.

	Lur hiritargarriari dagokionez, hiritarrak duen proiektu bati buruzko Udalaren ikuspegia galdetu dezake.



	Udal ordenantzen bidez, hirigintz zedula eratzeko aukera dago. Udalean dagoen dokumentu zabal bat non azalduko litzatekeen terreno guztien hirigintz egoera.






	Planan derrigortasuna:



	Derrigortasunak esan nahi du arau juridiko direnez planak lotezleak direla, bai partikularrentzat, eta bai Administrazio guztientzat, Udala bera barne derrigortua gelditzen delarik. Erregelamendu bezela, Erregelamenduen derogaezintasun bereziko edo singularraren printzipioari lotuta daude. Honek esan nahi du, ez dagoela planaren barruan salbuezpenik egiterik, eta ezta ere planaren indarraldian. Egingo balira bain planaren barruan, edo plana egin eta gero deusezak izango dira.








	Plan baten derrigortasuna nabarmentzen da errealitatean hirigintz prozesuan aurrera egiten dugunean:

	-Planak onartu eta publikatu

	-Kudeaketa sistema ezarri

	-Lizentzia eskatu



	 Lotezleak dira hiritar eta Administrazioarentzako. Hiritarrek eta beste Administrazio guztiek lizentzia eskatu beharko dute eraiki ahal izateko, hirigintz prozesuaren azken kontrola izango da.

	Salbuezpen bat. Urgentziazko obrak egin nahi baditu Erkidego Autonomoak edo Estatuko Administrazioak, edo intere publiko berezikoak badira. Orduan, Udalari txosten bat eskatuko zaio, eta txosten hortan Udalak esango du Administrazio horrek egin nahi duen obra plangintzarekin bat datorren edo ez. Plangintzarekin bat badator, obra egin ahal izango da. Ez badator bat, Gobernuari igorriko zaio. Estatua baldin bada, Erkidegoaren txostena jasko du eta Ministrari Kontseiluak erabakiko du egite edo ez egitea. Egitea erabakitzen badu, Plana aldatzeko aginduko du.




 	Eraiki behar diren eraikin guztiak planari jarraituz egin beharko dira. Eraikita daudenekin zer egin behar da planarekin bat ez badatoz? Bota nahi baldin badira, desjabetu egin behar dira. Poligono haundi bat baldin bada, antolamenduz kanpokoa izango da bere egoera juridikoa. 

	Plana kudeatzen denean, plana gauzatzeko eraikin hoiek bota egin beharko dira. Eraikin hoietan obrak ezingo dira egin, bakarrik mantenimendu obrak egin ahal izango dira. Ezin izango dira inolaz ere eraikinak hobetu, ezin izango dira etxe horren prezioa igoko duten obrak egin. Etxe hauek saltzen badira, etxe hauen egoera eskrituran azaldu behar da. 



	Planen onarpenaren beste ondorio batzuk: Desjabetzapena erabakitzen duenean planak, interes publikoko aitorpena dakar inplizituki barneratua, eta baita ere, terrenoak eta eraikinak okupatzeko beharraren deklarazioa edo aitorpena.

	Desjabetzapena erabaki daiteke hirigintza mailan ez bakarrik jabetzaren inguruan, edozein zortasunari buruz ere erabaki daiteke.

	Planak esango du zer desjabetu behar den, eta zertarako desjabetu behar den. Erabilera hortarako erabiltzen ez bada itzulketa (reversion) eskatu ahal izango da.

	Itzulketa eskubideari buruz terrenoaren erabilera aldatu nahi izan denean arazoak sortzen dira. Nahitaezko Desjabetzapen Legearen arabera itzulketa eskubidea legoke, baina hau mugatu nahi izan du hirigintz legediak: Erabilera berria ekipamendu publiko baterako bada, orduan ondasun hoiek Administrazioaren esku jarraituko dute, eta ez da itzulketa eskubiderik emango.

	Itzulketa eskubidea izango du lurjabeak desjabetzapena udal ondarea osatzeko egin baldin bada, eta desjabetu onodoren planak terreno hoien erabilera edo trinkotasuna edo dentsitatea (aprobetxamendua azken finean), hau da, bere balioa igoz, orduan bai izango duela itzulketa eskubidea. Zergaitik? 1990. urteko Legearen ondorioz baimentzen zen udal ondarea gehitzeko desjabetzapenak, eta ondoren sailkapena edo aprobetxamendua aldatzea, baina hori Konstituzioaren aurka zegoen.

	Baita ere, izango du itzulketa eskubidea, desjabetu ondoren 10 urte pasa ondoren urbanizazioa burutu ez baldin bada.


	
Ematen da baita ere, hirigintz gaian beste berezitasun bat: Planak zerbait desjabetzea aurrikusten badu, plana onartu ondoren 5 urte pasatzen badira, eta udalak desjabetzapen espedientea ez badu hasi, jabeak espedientea hastea eska dezake.


	Planen indarraldia mugagabekoa da, hau da, ez dira planak epe batetarako onartzen, kudeatzeko epea badute, baina beste plan batek ordezkatu arteko indarraldian dute.



	Planak berrikusi (revision) eta aldatu (modificacion) daitezke.



	-Planen berrikuspena. TB 47 art. Emango da Plan Orokor edo Arau Subsidiarioak erabat berritzen direnean irizpide berri batekin egiten direnean. Hiri antolamendu ezberdin bat eginez, aurreko planaren egitura orokorra eta organikoa berrituz, edo lurraren sailkapen berria eginez, antolamendu eradu berri bat aukeratzen delako, hirigintz egoera aldatu delako, edo aurreko plana osatu egin delako.

	Norlmalean planaren berrikuspena noiz egin behar den planak berak finkatuko du. Edo egin daiteke gaineko planak horrela agintzen dutenean (Plan Lurraldetarrak eskatzen dutenean). Hau oso noizean behin egiten da.

	Lege berriak dio, herrietan oraingo planek egiten dituzten sailkapenak indarrean jarraituko dutela, plan hoiek berrikusi arte.



	-Planen aldaketa. TB 49 art. Sarritan egiten dira. Plangintzaren edukiaren edozein elementuren aldaketa egin daiteke edozein momentutan, plana bera berrikusi gabe.

	Plan horren erabaki bat aldatu behar bada egin daiteke aldaketaren bitartez, lur zati txiki baten sailkapena aldatzea, planaren programa aldatzea etab...Aldaketa hauek edozein unetan egin daitezke. Plana bera onartzeko jarraitu diren izapideak jarraitu behar dira. 

	Aldaketa hoiek bereziak izan daitezke:

	-Bolumenak igotzeko egiten bada, gune libre gehiago aurreikusi beharko du planak. Biztanlegoaren igoera kontuan izanik lehen planak zuen proportzionaltasun berdina izan behar du.	

	-Aldaketa kualifikatua izango da plan baten barruan gune libre edo berdeen kokagunea aldatzea, bertan eraiki ahal izateko. Prozedura berezia jarraitu beharko da. Estatu Kontseiluaren txostena eskatu beharra dago, eta KKAAetako Gobernu Kontseiluaren erabakia beharko da (Euskadin, Lurralde Historikoetako Diputatuen Kontseiluarena).



	Planak aldatu daitezke, eraikitzeko eskubideak tartean daudelarik. Planen onarpenak edo aldaketak, ez du kalteordainik jasotzeko eskubiderik emango. Soilik planak aurrikusten zuen aprobetxamendua jeisten bazaio egikaritza epea, hau da,  iharduera programaren epea agortu aurretik. Epe hori igaro baldin bada, ez dago inolako eskubiderik egongo.

	Plangintza arloan Administrazioak duen “ius variandia” erabatekoa da, beraz lizentzia emana badago ere planaren arabera, Udalak plana alda dezake. 

	Lizentzia indarrik gabe geldituko da antolamenduarekin bat ez badator. Dagoen eskubide osoaren kalteordaina emango da. 

